
Le Patêjan de la Grevîre

in-athinbyâye a Broc

Tyè vo rire d'na paryè
athinbyâye? Ouna tota baia raou-
chête môgrâ le bi chè^-ià ke
hyirivè on-outon pyin de pro-

mèchè.Grâthe i "kyondênè" de Broc ke la rènonmâye l'a pachâ
du li-a gruntin le frontêrè de nouthron payi, ha rinkontrâ
apri on tsôtin k'on règrètèrè grantin, no j'a rèdzoyi le kà.
Chi groupémin ke prèjidè M. Gérard Deillon è diridji de man
de mètre pê N. Léon Tâche no j'a intrètsantâ pê chè bi tsan
è l'a achtou chènâ on-ê de djitâ chu tota 1'achichtanthe.
Inke, no pouin le félichitâ de to kà.
M. Tâche l'avi tchithâ ouna fîtha de famiye èchprè po mena

a bin la "tâtse" ke li irè j'ou konfyâye. To chin irè mi
tyè bi, irè mimamin prenyin è bin di minbro chon j'ou tan
inprèchyenâ ke l'avan le lègremè i j'yè chuto kan Mma

Messerii-Savary l'a ègjèkutâ chon tsancholè. Onkor on kou,
bràvôl
L'athinbyâye l'a chuèvu ch'n'ouâdre dou dzoua pê la lèkture
dou P.-V. de l'athinbyâye ke chè tinyête a Chorin.
Pu, nouthron prèjidan in tsêrdze, André Broda chaluè, de
cha voue ke rèthrenâvè din ha granta châla de la Méjon-dè-
Vela, la prèjinthe de bin kotyè pèrchenalitâ. No pachin
a n'on chapitre di pye inportin din le programe ke no no

j'iran drèhyi: la lethon de paté ke l'avi tré i bîthè de
la ferme. Mé de 100 mo, tinyidè-vo bin du le verbe "vilâ"
tantyè ou verbe "ôvâ" in pachin pê le non de totè le bîthè

dou bà tantyè ou pudzin.
Apri chin, lya j'ou di tsan, di j'ichtouârè - pâ na gouge-
nèta - kotyè dichkour ke beton le paté a l'anà.
In l'absanthe dou Chindike è de ti le Konchiyé, Mma Judith
Refyou no j'a rakontâ l'ichtouâre dou velâdzo de Broc, chon
velâdzo ke konyè a fon. L'a pâ mankâ de no parla de la krê
k'irè j'ou pôjâye la vèye chu la Bin ne de ha k'irè j'ou
pyantâye in 18 a la fin de la djêra.
Nouthr'n'imne "Le j'armayi di Kolonbètè" intona pê Justin
Michel è rèprê pê tota 1'achichtanthe l'a korenâ ha bài'
athinbyâye k'André Broda l'a lèva irè 5 àrè.

R. Chudan
P.S. Le non de famiye chon j'ou èkri èchprè in franche.

